
Die 17e Nuusbrief van  SAWA Rietvallei  

AJV  2010 Uitgawe 

 
 
 
 
 
 
 
 
 
 
 
 
 
 
 
Aangesien hierdie ‘n spesiale AJV uitgawe van die Rietstok is het 
ons dit goedgedink om die verslag wat deur die Voorsitter tydens die 
AJV voorgehou is, net so te plaas. 

 
Dit is elke jaar ‘n voorreg om aan die Algemene Jaarvergadering verslag te 
doen oor die doen en late van Rietvallei se lede en bestuur. 
 
Die jaar het in Augustus 2009 na die AJV baie naby aan hierdie kamp 
begin.  Dit was by Bushbaby waar ons onder gazebo’s vergader het.  ‘n 
Boskamp wat jou baie na aan die natuur bring. 
 
Die jaar se kampe het baie lekker en voorspoedig begin by: 
 
WEESGERUS  in September – Dit was Rietvallei se deelname aan die 
Gebiedskamp.  Die hoogtepunt was die koekversiering-kompetisie wat 
deur die groot manne en die kinders, met ‘n bietjie hulp, oorgeneem is. 
MUTANGO in Oktober  – ‘n Nuwe kamp ook in die bos, wat groot genot 
verskaf het.  Jammer dat die swembad te vêr was vir die kinders se gemak 
en die ouers se toesig, maar danksy Jaco en Trix wat ‘n ‘slip-n-slide’ verskaf 
het, het die ‘groot kinders’ op die ou end die kleintjies van die baan af  
gespeel. 
DRIE BERGE in November  – waar ons jaarafsluiting plaasgevind het, was ‘n 
besonderse naweek.  Die aankoms van Kersvader, was ‘n groot 
opgewondenheid vir die groter kinders, maar van die kleintjies was maar  

bang en het liewer agter pappa se bene weg gekruip.  Dit was ‘n 
heerlike kuier langs die swembad vir groot en klein.  En dan die 
hoogtepunt, die aand met ‘n heerlike kersete en vendusie wat ook groot 
genot verskaf het. 
MOPANIE LODGE in Januarie  -  Weer ‘n kamp wat ons vir die eerste keer 
besoek het.  Die oord se groen gras en skadubome het almal verras.  Ons 
sal verseker weer daar kamp in die komende jaar.  Dit was ook die naweek 
waar ons sewe gaste, die meeste nog, in een naweek kon verwelkom.  
Twee van hulle is nou volwaardige Rietvalleiers. 
TAMBOTI VREUGDE in Februarie – Rietvallei het vir ‘n eerste in Gebied 
Jakaranda gesorg deur die gasheer vir die eerste “Uitnodigingsnaweek” te 
wees.  Streek Kiepersol het in hulle volle getalle opgedaag en het ons hul 
as ons ere-gaste verwelkom.  Niemand kon glo dat ons 47 woonwaens in 
die oord kon inpak nie.  Nogal heelwat pret om soveel Sawanante 
bymekaar in een kraal te jaag.  Daar was die ‘wit olifant-tafel’ ‘n groot 
sukses. 
NKWE in Maart – Onder leiding van Fritz, Etrisia en al die seniors, het daar 
heelwat gelag en vrolikheid plaas gevind.  Julle kan gerus op die webwerf 
gaan kyk na al die stokperdjies wat almal uitgestal het.  Senior Burgers wat 
nie meer kan kamp nie, was spesiaal genooi en onthaal.  Terugvoer van 
tannie Elize Harrington was dat sy hoop dit kan weer gebeur.  Ek neem dit 
aan as ‘n opdrag vir volgende jaar! 
DIE PRESIDENTE KAMP in April – Ongelukkig was min van ons lede by die 
Presidente as gevolg van besige skedules.  Daar word gesê dat dit ‘n 
besondere ervaring is wat enige Sawanant EENKEER moet beleef.  Nou 
hoop ek daar sal volgende jaar ‘n klompie Rietvalleiers wees wat gaan kyk 
wat daar gedoen word. 
BOSFONTEIN in Mei – As jy een keer daar gekamp het, sal jy altyd weer 
daar wil kamp.  Die oord is ‘n lus vir die oog.  Besonder rustig tussen groot 
bome en groen grasperke. 
MONATENG in Junie – Ongelukkig het die winter se ysbere kwaai geloop en 
het maar min mense gekamp, maar dit het nie die geesdrif vir die naweek 
gedemp nie.  Ons was bevoorreg om twee lede van ander streke, nl 
Kiepersol en Albatros van die Kaap by ons as gaste te ontvang. 
DUBE GAME LODGE in Julie – Die pragkamp met sy nuwe badkamers en 
warm swembad en die mak diere wat smiddae by die ontvangsgebou 
gevoer word, was ‘n fees vir elke natuurliefhebber.  Net jammer vir die 
beperkte staanplekke weens die Ryhuis-brigade. 
 
Dit in kort was ‘n oorsig oor die afgelope jaar se kampe.   

FINANSIES: 
Ons geldsak-beursie-draer is Lizette en haar betrokkenheid by die bank, het 
vir ons ‘n wonderlike besparing op bankkoste besorg.  Sy verdien beslis ‘n 
pluimpie vir haar werk en sorg waarmee sy die finansies van Rietvallei 
hanteer.  Ons moet nie uit die oog verloor dat ons ‘n besondere mylpaal in 
Rietvallei se bestaan tegemoet gaan nie.  Ons 5de verjaardag kan nie 
ongesiens verbygaan nie.  Ons het nog elke jaar ‘n glasie geklink, maar in 
Mei 2011 wil ons ietsie meer doen.  Daarvoor het ons addisionele fondse 
nodig en moet ‘n manier gevind word om ongeveer R5000 te genereer.  
Daar mag nie van hierdie besondere geleentheid ‘n afskeep funksie 
gemaak word nie, ook nie ‘n demper op die Reëlingskomitee geplaas 
word nie.  Help ons asseblief dat al die fondse nie net van ‘n paar lede kom 
nie, maar dat almal betrokke sal raak.  Ons is een groot familie en ons doen 
dinge saam! 
 
Ons wil graag die stigterslede van Rietvallei spesiaal uitnooi om daardie 
naweek saam te kamp.  Daar gaan ook heelwat bestuurslede van ander 
streke, ook van die Nasionale Uitvoerende Bestuur,  teenwoordig wees.  
Laat Rietvallei in besonder daardie feesnaweek ‘n voorbeeld vir SAWA 
wees. 
 
DIE TOEKOMS: 
Behalwe vir Rietvallei se 5de verjaarsdagviering, het ons ook ander plekke 
en gebeure om na uit te sien.  Ek is altyd opgewonde oor nuwe woonwa 
parke wat ons besoek.  So ook as ons die geleentheid kry om Pilansberg te 
besoek.  Tussen die kampe deur, gaan daar ook SAWA toere van ander 
streke plaasvind en ek kan net aanbeveel dat julle moet saam toer as dit 
enigsins moontlik is. 
 
Ek wil hier ‘n klip in die bos gooi! 
 
Iets wat ons sekerlik ook ‘n bietjie moet ondersoek, is of daar nie dalk 
iemand in ons streek Rietvallei is wat  vir ons ‘n toer wil uitwerk vir 2012. Iets 
soos ‘n Noordkus toer byvoorbeeld, dit wil sê suidelike Mpumalanga en die 
noordelike Kwazulu Natal met sy Boere-oorlog geskiedenis en dan St Lucia 
omgewing en die omliggende wildtuine.   
 
Daar is nogal heelwat besienswaardighede in die area.  Vir die voël 
liefhebbers is daar ook baie om te sien. 

BEDREIGINGS: 
Die heersende styging van kampgelde saam met die bedreiging van 
tolhekke wat ook duurder word, is ‘n groot kommer.  Waar ons in die vorige 
jaar nog ‘n gemiddelde kampfooi van R330,00 gehad het, sal dit die 
komende jaar heelwat hoër wees, alhoewel dit lyk asof dit in die laaste jaar 
ekstra duur geword het.  Myns insiens is die groot rede dat die meeste 
kampe addisionele toerusting en geriewe aangebring het vir die groot 
verwagting van buitelanders wat moontlik sou kamp tydens die Sokker 
Wêreldbeker.  Baie is verwag en min het gerealiseer.  Vergelyk Dube Game  
Lodge se verbeteringe soos reeds vermeld.  Al hierdie kostes wat 
aangegaan is, moet êrens verhaal word, en dit blyk tog asof die 
kampeerders daarvoor moet opdok.  Hoe dit ookal mag wees, dis ‘n feit 
soos ‘n koei dat die komende jaar se kampkostes persentasiegewys, meer 
gaan styg as vorige jare.  Al het sekere kampe nie baie uitgawes 
aangegaan nie, ry hulle maar op die ander se rug en geniet die ekstra 
inkomste.  Ons sal ernstig moet kyk na kampe wat, soos in die verlede, 
bereid is om te onderhandel en nie buitensporige deposito’s te vra nie.  Die 
deposito-kwessie was die afgelope jaar nie so ‘n groot probleem nie, 
aangesien ons kas die deposito’s kon voorsien wat by ‘n paar kampe 
benodig was.  Die bestuur doen hul uiterste bes om met kamp-besture te 
beding en waar ons addisionele afslag ontvang, kry julle die voordeel 
daarvan.  
  
Die bestuur moet ook toesien dat kampe redelik versprei word tussen die 
een kant luuks en ongelukkig bietjie duurder en die ander kant basies, 
maar nogtans skoon en goedkoper.  Om die middeweg te verkry, was 
beslis nie maklik nie.  Heelwat tyd is daaraan bestee en die gesprekke het 
by tye nogal warm geraak oor die kwessie van duur en goedkoop kampe. 
 
‘n Ander groot bedreiging is dat ons nie meer – menende getallegewys -  
bestuursnominasies ontvang het nie.  Tot onlangs toe, was daar slegs een 
nominasie om die twee addisionele lede se poste wat vakant geraak het, 
te vul.  Die bestuur het dus besluit om daarmee te volstaan.  Ongelukkig 
laat die bedankings ook ‘n leemte dat die senior posisies nie opgevolg kan 
word wanneer een sou bedank nie.  Ek wil weereens ‘n beroep doen dat 
lede hulself beskikbaar sal stel om op die bestuur te dien.  ‘n Bestuur mag 
nie stagneer nie en is dit nodig dat jonger mense in die bestuur opgelei 
moet word om later die topstruktuur te kan vul.  Ek deel dan ook die 
vergadering mee dat ek nie weer by die volgende AJV verkiesbaar is nie 
en dus gaan uittree.  Dit is nou amptelik my laaste jaar as Voorsitter van 
Rietvallei. 

GROEPE: 
Ek wil graag hier ons lede in drie duidelike groepe klassifiseer. 
Daar is die seniors of soos hulle algemeen bekend staan die kierie brigade.  
Tweedens die groep kinders en dan die groep tussenin.  Die vervaardigers 
of werkers klas, of ook ouers genoem.  Hulle is die grootste groep en sou 
graag wil laatslaap in die oggend terwyl die ander twee groepe lankal of 
gaan fietsresies tussen die woonwaens deur, met die nodige geluide of die 
ander wat teen die tyd al hul derde koppie koffie geniet en ook al ‘n koek 
gebak het en nou besig is om die middagete voor te berei.  Hierdie middel 
groep is ook normaalweg die klompie mense wat saans nie in die bed kan 
kom nie omdat die vure nog brand en daar vleis braai moontlikhede is.  
Hulle is dan ook die groepie mense wat eers Vrydag by die kampe opdaag 
terwyl die kierie korps al Dinsdag geselskap soek by ‘n kampterrein.  Toe 
maar hulle is nogal gawe mense, net jammer hulle Slaap Al Weer Agtuur.  
 
Dit was verbasend hoe die kindergroepie ewe skielik in getalle gegroei het.  
Van net twee of drie op ‘n kamp is ons nou so tussen 10 of 15 maatjies 
bymekaar, en dit speel en jaag rond met fietse en geniet die kampery op 
hul manier..  
 
BESTUURSLEDE: 
Ek mag seker nie kla oor die bestuurslede nie omdat ek ook een van hulle 
is.  Kyk ek na Tjaart dan sien ek ‘n blerrie ouditeur wat niks vergeet nie en vir 
alles het hy ‘n “reminder” ingesit.  Daar mag mag niks weggesteek word 
nie of hy tik ons oor die vingers.  Hy sal ‘n goeie voorsitter wees na Augustus 
2011 en sy kennis van Sawa se reëls en regulasies hou ons op ons tone.  
 
Ons harde werker in die bestuur is Trix.  Sy hou die notule by die 
vergaderings en al die nodige administrasie vir die kampe, al vergeet sy 
ook partykeer die plaatjies of iets by die huis wanneer hulle kom kamp.  
Toemaar Trix, ek weet jy het baie dinge om aan te dink en neem jou nie 
kwalik nie. 
 
Ons Bankbestuurder is ‘n dame van vele talente (multitasking).  Sy kan sit 
en skryf tydens vergaderings en nog luister wat ons sê tydens besprekings.  
Ek het baie keer gewonder of sy verveeld is met ons en haar dan afsluit 
maar dan verbaas sy my as sy ewe skielik intjip met ‘n baie passende 
gedagte waaroor die gesprek gaan.  

Elsabé, die klein botteltjie met die groot moetie.  Sy het vir haar naam 
gemaak met die toekenning van beste vordering van die streek se 
nuusblad by die 2009 Kongres.  Wat dink julle van die laaste paar uitgawes 
van die Rietstok?  Dit verbeter elke keer.  Jy verdien die toekenning!  Hier 
wil ek byvoeg dat dit ook elkeen van ons se plig is om vir haar enige artikels 
of interessante sake en foto’s deur te gee wat gebruik kan word in die 
Rietstok.   
 
Rudie en Reinier is die twee addisionele lede.  Die een by name Rudie ken 
sy musiek en die sangers en die ander sy karre, woonwaens en woonwa 
kampe.  Lately drink Reinier nou baie SAB bier want hy kry dit sommer 
verniet by die werk terwyl Rudie nou net trouplanne het.  Daarmee saam 
koop hy en Mia nog huis ook.  Baie geluk Mia en Rudie. 
 
Praat ons van die versorger van die mense, die gryse wysheid, dan dink ek 
onwillekeurig aan ons pyprokende boer met die duitse naam Fritz met ‘n 
“z”.  Pure standvastigheid, dalk ‘n bietjie outyds maar so reguit soos 
Namibië se teerpad tussen Keetmans en Mariental.  As hy praat dan luister 
ons.  Hy is ook nie bang om ‘n ding op sy naam te noem nie. 
 
Ek wil vir ieder en elk bedank vir die tye wat opgeoffer is vir ons woonwa 
klub!  Dis vrye tyd wat julle afstaan en ek is trots op julle. Baie Dankie! 
 
TER AFSLUITING: 
Ek dank u, meneer die Voorsitter, lede van die bestuur en veral ons geagte 
lede van Streek Rietvallei.  Sonder julle is dit nie moontlik om ons Streek op 
die boeke te hou nie.  Julle is die hartklop van Rietvallei.  Dankie dat ek 
hierdie verslag aan julle kon voorhou.  Hoe sê die oom op die televisie?  
‘Dat ek my gevleuelde woorde kon spreek.’  Dankie ook aan my 
wonderlike kamermaat, wat ingestem het dat ek vir nog ‘n jaar die Streek 
se lede mag dien en haar weereens aande alleen by die huis mag laat.  En 
dan die laaste, maar allermins die minste, dank ek ons Hemelse Vader wat 
ons die krag en gesondheid gegee het om hierdie werk ook vir Hom te 
mag doen.  Dankie lede van Rietvallei vir jul geduld en ondersteuning.  
 
Mag ons almal weer in die komende jaar lekker saam kamp en kuier. 
 
Baie dankie! 
 
KLAUS LüBBERT 
VOORSITTER – STREEK RIETVALLEI 

omorrow morning," the 
surgeon began, "I'll open 
up your heart...".  "You'll 

find Jesus there," the boy 
interrupted.  The surgeon 
looked up, annoyed "I'll cut 
your heart open," he 
continued, “to see how much 
damage has been done .."   

"But when you open up my 
heart, you'll find Jesus in 
there," said the boy.  The 
surgeon looked to the 
parents, who sat quietly. 
"When I see how much 
damage has been done, I'll 
sew your heart and chest 
back up, and I'll plan what to 
do next."   

"But you'll find Jesus in my 
heart.  The Bible says He lives 
there.  The hymns all say He 
lives there.  You'll find Him in 
my heart."  The surgeon had 
had enough.  "I'll tell you what 
I'll find in your heart.  I'll find 
damaged muscle, low blood 
supply, and weakened 

vessels.  And I'll find out if I can 
make you well." 

"You'll find Jesus there too.  He 
lives there "  The surgeon left.  
The surgeon sat in his office, 
recording his notes from the 
surgery, "...damaged aorta, 
damaged pulmonary vein, 
widespread muscle 
degeneration.  No hope for 
transplant, no hope for cure. 
Therapy: painkillers and bed 
rest.  Prognosis:, here he 
paused, "death within one 
year."  He stopped the 
recorder, but there was more 
to be said.  "Why?" he asked 
aloud.  "Why did You do this? 
You've put him here; You've 
put him in this pain; and 
You've cursed him to an early 
death. Why?"  

The Lord answered and said, 
"The boy, My lamb, was not 
meant for your flock for long, 
for he is a part of My flock, 
and will forever be.  Here, in 
My flock, he will feel no pain, 
and will be comforted as you 
cannot imagine.  His parents 
will one day join him here, and 
they will know peace, and My 
flock will continue to grow." 

T 

The surgeon's tears were hot, 
but his anger was hotter.  "You 
created that boy, and You 
created that heart.  He'll be 
dead in months.  Why?" 
 
The Lord answered, "The boy, 
My lamb, shall return to My 
flock, for He has done his duty: 
I did not put My lamb with 
your flock to lose him, but to 
retrieve another lost lamb."  

 

YOU! 
 
The surgeon wept. The 
surgeon sat beside the boy's 
bed; the boy's parents sat 
across from him.  The boy 
awoke and whispered, "Did 
you cut open my heart?"  
"Yes," said the surgeon. 
"What did you find?" asked 
the boy.  "I found Jesus there," 
said the surgeon.   

Rietvallei se 5de AJV het plaasgevind te Emmerentia Geldenhuis.  Vroeg-
vroeg die Vrydagmiddag het die een wa na die ander hul verskyning 
gemaak en hul staanplekkie ingeneem vir die naweek.  Almal het  

uitgesien na ‘n heerlike sonskyn naweek na ‘n koue winter waar min lede 
hul opwagting tydens kampe gemaak het.  En ja,  die sonnetjie het sy deel 
gedoen en die lede hul deel deur die koue aande warm te kuier.  
Vrydagaand is afgewissel met ‘n andersheid as die gewone en ‘n 
saambraai is gehou – ja dit kan nogal ‘n gesels afgee so op ‘n 
Vrydagaand.  Met ‘n lang dag agter die rug asook kamp-opslaan en braai 
het die lede vroeg ingekruip en het groepies net so hier en daar gekuier 
totdat die koue hulle ook na die warmte binne hul waens verjaag het. 
 
Saterdagoggend het van die lede tydens ‘n koppie koffie nog gou die AJV-
stukke deurgewerk om nie te oningelig voor te kom nie.  Die AJV is 
geopen met Skriflesing en Gebed deur ons pa & seun-span, Fritz en Rudi.  
Tydens die AJV het ‘n vrolike, ontspanne atmosfeer geheers en sommer 
vinnig-vinnig is al die nodige besluite besluit en die wat iets op die hart 
het, het hul sê gesê.  En daarmee was die vergadering in ‘n rekord tyd 
afgehandel.  Ja, dit is hoe ons Rietvalleiers ‘n ding doen, vinnig en 
deeglik. 
Tydens die AJV is van ons lede beloon met toekennings: 
 
Streek Meriete Toekennings: 

 

Marietjie Klaasen: Vir haar 
fotografie aan die nuusbrief - 
Rietstok 

Diana Fourie: Behulpsaam 
tydens 2009 Presidente 
Kaskar wedren 

Willem Momberg: Hierdie is ‘n 
merkwaardige lid wat op ‘n 
senior ouderdom van 82 nog 
aktief kamp en deelneem aan 
aktiwiteite soos deur die streek 
aangebied 

Fritz Crous: Vir sy betrokkenheid by 
die Senior Burger aktiwiteite 

Elsabé Grobler: Vir uitstaande werk 
gelewer.  Tydens 2009 Kongres het die 
Rietstok ‘n verdienste erkenning 
ontvang vir “beste vordering” 

Hans Koekemoer: Vir sy bydrae om SAWA 
en Rietvallei te promoveer deur sy radio 
praatjies waartydens hy persoonlike 
gesprekke op Radio Pretoria hou.  

Jaco vd Berg: Vir die reël van aktiwiteite vir 
die kinders asook sy bereidwilligheid om te 
help met die vervoer en berging van 
Rietvallei voorraad. 

Henk Kaths en gesin: Behulpsaam tydens 
die 2009 Presidente Kaskar wedren 

Jak Wagenaar: Vir sy ondersteuning 
deur besoekers bekend te stel aan 
SAWA en daardeur Rietvallei se 
getalle te help groei. 

Jacques en Diana Fourie: Vir die 
suksesvolle reël en afhandeling van die 
“Rietvallei Waterbergfeestoer” ter viering van 
SAWA se 40ste bestaansjaar (Mei 2009). 

Jak en Jacqui Wagenaar:  
Behulpsaam tydens die 2009 
Presidente Kaskar wedren  

RIETVALLEIER/S VAN DIE JAAR 

Neels & Rina de Klerk: ‘n merkwaardige Rietvallei-paartjie wat altyd 'n 
helpende hand offer, as dit nie vir die pannekoeke en jafels is nie, dan al die 
toere wat hulle namens SAWA reël.  Neels was ook al ons eie Kersvader, 
spesiaal vir oud en jonk! 

Tydens Rietvallei se 2010 AJV is ‘n addisionele 
plaatjie aan elke lid wat gedurende 2009 ten 
minste een van die onderstaande amptelike 
SAWA kampe bygewoon het toegeken.  Dit is 
ter viering van die 40ste bestaansjaar van 
SAWA.  Die datum word as 1969 – 2009 
aangedui tesame met die 40 jaar feesembleem, 
asook die omskrywing  “Ons was daar”. 
 
~  Streekskamp, Jakaranda Gebiedskamp 
(2009) & SAWA Presidente (2009) 

������������������	�

Klaus Lübbert: ‘n Streek Ere 
Toekenning is aan Klaus oorhandig 
vir sy toegewyde bestuursleiding 
asook sy werksaamhede sedert 
Streek Rietvallei gestig is 

� � � 	���	

��	�����	

Met al die besluite wat geneem moes word en die koppe wat op ‘n 
Saterdag moes 
werk was die 
honger groot en 
het die bestuur 
gesorg vir 
heerlike 
boerewors 
broodjies en 
alles wat 
daarmee 
saamgaan.   
 

Later die 
middag is ‘n 
nageregtafel 
onder die bome 
staande 
gemaak en het 
die dames hul 
bakkersvernuf 
gewys deur hul 
gunsteling 
nagereg te 

voorskyn te bring.  Met ‘n 
verskeidenheid waarna ‘n kerkbasaar 
maar net van kan droom kon jy kies 
en keur en jou eie bakkie (of bak 
soos by sommiges) vol skep.  Nogal 
oulik om te sien hoe van ons 
volwassenes weer ‘n kinders word 
om so ‘n nageregtafel…… 
 
Die dag is suksesvol afgesluit met 
kampvure wat tydens die 
buurmanbraai lekker hoog gebrand 
het en ‘n gekuier en gelag wat tot 
laat in die nag gehoor kon word. 

� ����	���	� ��	

������	�����	

In ‘n baie besonderse klein kerkie op die terrein het Ds Marnette ons 
batterye Sondagoggend herlaai met geestelike krag waarsonder niemand 
van ons ‘n week kan ingaan of afsluit nie.  ‘n Breedvoerige geskiedenis is 
daarna vir ons voorgehou oor die ontstaan van die kerkie asook die 
verkryging van al die meublemente daarin.   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
So kuier-kuier is nog ‘n AJV-naweek suksesvol afgesluit en kan die nuwe 
bestuur dadelik aan die werk spring om te sorg vir ‘n “nuwe jaar” vol pret, 
plesier asook dat Rietvallei se  “Een Groot Familie”  almal SAAM die wa 
in een rigting vorentoe trek. 

� Baie geluk aan Wim en Margriet vd Berg met hul 40ste 
huweliksherdening.  In die tyd waarin ons leef is dit ‘n goeie voorbeeld 
vir almal.  Ook is hul kleinseun Adrian Willem Jonker tydens die selfde 
naweek gedoop en is daar groot fees gevier in die vd Berg familie. 

� Baie geluk aan die Jakaranda gebied se nuwe beamptes – hulle is: 
Voorsitter:  Pieter van Biljon, Ondervoorsitter:  Hennie Ferreira, Sekretaris 
& Penning meester:  Mel Ueckermann, Redakteur:  Johann Lemmer, 
Sen. Burger vert:  Johanna van Biljon 

 

��� !�

� Marietjie Klaasen het 2 operasies ondergaan maar het gewys waarvan 
sy gemaak is en het sommer direk vanuit die hospitaal gaan kamp by 
Klein Paradys.  Ek wonder of dit nie dalk Tjaart se ysterhand is wat haar 
so vinnig laat kamp het nie � 

� Chris Stander se moeder het ‘n groot operasie ondergaan en was haar 
pad na herstel ‘n bietjie moeilik – ons hoop dit gaan vinnig beter met 
haar. 

� Ons innige meegevoel aan Alex Blaeser en familie asook Gebied 
Jakaranda met die afsterwe van Nellie Bleaser gedurende Augustus.  
Nelly sal onthou word vir haar onbaatsugtige werk gelewer aan SAWA. 

� Dis met groot hartseer dat Trix vd Berg so skielik moes afskeid neem 
van haar oupa in die Kaap. Trix, ons dink aan jou en jou familie, mag 
die Heer se genade saam met jul wees. 

� Oom Neels de Klerk gaan Donderdag 7 Oktober in vir ‘n knie operasie, 
wat hom so paar dae (weke) uit aksie gaan hou. Oom Neels, ons dink 
aan jou en gaan jul mis by die volgende kamp – sterkte! 

� Oom Willem Momberg is in die hospitaal opgeneem.  Hy sukkel tans 
met suikersiekte en longontsteking.  Alle sterkte word hom toegewens. 

 

2 

� Kampkommandante 2011:  Ons versoek lede om hulle asb beskikbaar te 
stel om as kampkommandante op te tree tydens 2011 se kampe.  2011 se 
kampprogram sal direk na die Kongres op die web geplaas word asook in ons 
volgende Rietstok uitgawe (einde November 2010) 

� 2010 Jaareindfunksie:  Ons jaareindfunksie vir 2010 is om die draai.  Dit 
gaan tydens ons kampnaweek gehou word te Koro Koro (Warmbad) 
13/11/2010.  ‘n Deposito van R200 moet asb vooraf in onderstaande rekening 
inbetaal word .  Julle is ook welkom om dit by die volgende kamp (3 Berge te 
Brits) aan Lizette oor te betaal.   

 Bankbesonderhede: 
Bank: Absa 
Bankkode: 632 005 
Rek naam: SAWA Rietvallei 
Rek nr: 922 624 4639 
Verwysing: Jou naam & van; 

� SAWA Web Tuiste:  ‘n Beroep word op streke gedoen om meer gebruik te 
maak van SAWA se webtuiste asook om inligting en aktiwiteite te plaas.  Dit 
bly ‘n vertoonvenster vir SAWA. 

� Rietvallei Helpende Hand Bydraes:  Ons herinner julle graag aan die projek 
vir bydraes aan behoeftiges wat deur middel van Solidariteit se Helpende 
Hand gehelp word.  Bring asb enige item(s) (klere, komberse, linne, kussings, 
nie-bederfbare kos, ens) saam kamp toe.   

 

 
Kontak Bennie by Benka Tent, vir 

die vervaardiging van alle seil 
verwante kamptoerusting, asook 
die maak, herstel en of aanpas 

van tente en seile. 
Tel no. 079 527 3212 of 

E-pos benkatent@gmail.com

Jy het nodig: 

15ml Kookolie    375g Spinasiesnysels (past) 
25g Botter of margarien   1 Groot uie gekap 
2 Knoffelhuisies gekap   1 Blik tamatiesop (410g) 
125ml Water     10ml Suiker 
Sout en peper na smaak    
2 Blikkes tuna gedreineer  

OF 
5 Hoender borsies sonder die vel 
 
Kaassous 

1 Houer fyn maaskaas    250ml Room 
250ml Gerasperde Kaas 
 
Dan maak jy so: 
 
� Kook die spinasiesnysels tot gaar 
� Dreineer goed en meng met die kookolie 
� Hou dit eenkant tot benodig 
� Smelt die botter en braai die ui en knoffel liggies 
� Voeg tamatiesop, water, suiker, sout en peper by 
� Verhit die mengsel tot kookpunt en laat prut vir 10 min 
� Vlok die vis/hoender en voeg by die mengsel 
� Klits die maaskaas, room en Cheddarkaas saam 
� Voorverhit die oond tot 180° en smeer ‘n oondvaste bak 
� Skep die helfte van die spinasie in die bak 
� Skep die helfte van die vis/hoender mengsel asook die helfte van die kaasous 

bo-op. 
� Herhaal met die res van die bestanddele 
� Strooi paprika bo-oor 
� Bak vir 30 – 40 min 

Let asb daarop dat Streekskampe in blou gemerk is. 

 

�

WANNEER WAAR KOSTES 
(±) 

KAMPKOMMANDANTE 

22– 24 
Januarie 

Mopani  R230 Wim & Margriet vd Berg 

19– 21 
Februarie 

Tamboti Vreugde R330 
Albert & Inge Gazendam 
Sieg & Annatjie Maritz 

19– 22 
Maart 

Nkwe R280 Senior Burgerkamp 

2-5 April Presidente   

21– 23 
 Mei 

Bosfontein R510 
Wayne & Annemarie Botha 
Rudi Crous & Mia v Zyl 

11– 13 Junie Monateng R330 
Chris & Lizette Schulte 
Jacques & Marianna Marneweck 

13– 25 Junie Noordelike 
Presidente Toer 

 
 

16– 18  
Julie 

Dube  
Daan & Elize vd Berg 
Hennie & Annemarie Engelbrecht 

20– 22 
Augustus 

Emmerentia 
Geldenhuys(AJV) 

 Bestuur 

10– 12 
September 

Klein Paradys 
(Brits) 

R490 
Willem & Marnette J v Rensburg 
Johann & Elsabé Grobler 

3– 5 
September 

Gebiedskamp  Weesgerus 

8–10 
Oktober 

Kongres  Buffelspoort 

15–17 
Oktober 

Drie Berge R370 
Klaus & Anet L�bbert 
Tjaart & Marietjie Klaasen 

12–14 
November 

Koro-Koro R530 Bestuur 

Oktober November 
01 Margriet vd Berg 15 Lulu Kleynhans 
01 Joan Reits 15 Frits Kroon 
04 Anne-Marie Engelbrecht 15 Willie Breytenbach 
04 Steve Kleynhans 24 Hennie Maas 
15 Attie Joubert  
19 Sias Heyns  
21 Johann du Toit  
24 Chris Stander  
25 Neels de Klerk  
27 Mariana Marneweck  

Rietstok Nuusbrief 

� Die Rietstok nuusbrief is ook beskikbaar op SAWA se webblad 
 (www.sawa.org.za). 

� Baie dankie aan almal wat bygedra het tot die nuusbrief.  
 Rietvalleiers, sonder julle vrolike kampe en bydraes kan daar nie ‘n 
 nuusbrief wees nie. 

� Stuur asb ALLE nuus asook fotos aan groblerje@absamail.co.za  
 
Notas: 
 
 
 
 
 


